
Kirish. Mamlakatimizda istiglolning dastlabki yillaridan boshlab ta’lim-tarbiya tizimini
rivojlantirish davlat siyosati darajasiga ko‘tarilib, farzandlarimizning jahon andozalariga mos
sharoitlarda zamonaviy bilim va kasb-hunarlarni egallashlari, jismoniy va ma’naviy jihatdan
yetuk insonlar bo‘lib voyaga yetishlarini ta’'minlash, ularning qobiliyat va iste’dodi, intellektual
salohiyatini ro‘yobga chiqarish, yoshlarimiz qalbida ona yurtga sadoqat va fidoyilik tuyg‘ularini
kamol toptirish borasida ulkan ishlar amalga[1] oshirildi.

Maktabgacha yoshdagi bolalar, o‘quvchilar va talabalarni jismonan sog‘lomlashtirish
ta’lim muassasalarining ustun vazifasi sifatida belgilandi. Har yili maktabgacha tarbiya
muassasalari va o‘quv yurtlarida bolalar va o‘quvchilarni jismoniy tayyorgarlik darajasi
ko‘rikdan o‘tkazilib, maktablarda jismoniy tarbiyadan imtihonlar o‘tkazilib borildi.

1992-yil 2-iyulda va 1997-yilda hamda 2020-yilda gabul gilingan “Ta’lim to‘g‘risida”gi
gonunlar islohotlarni bosqichma-bosgqich rivojlanishiga zamin bo‘ldi.

Umumta’lim muassasalari soni 1991/1992 o‘quv yiliga nisbatan 2020/2021 o‘quv yilida
1624 taga ortdi. 2017-yil ma’lumotlariga ko‘ra, xalq ta’limi tizimida jami 15359 ta ta’lim
muassasasi, jumladan 4893 ta maktabgacha ta’lim muassasasi, 9680 ta umumiy o‘rta ta’lim

13


https://doi.org/10.47390/SPR1342V5I12Y2025N01

SCIENCEPROBLEMS.UZ-ljtimoiy-gumanitar fanlarning dolzarb muammolari Ne 12 (5) - 2025

maktabi, 23 ta Mehribonlik uyi, 304 ta bolalar musiga va san’at maktabi, 211 ta “Barkamol
avlod” markazi, 227 ta bolalar va o‘smirlar sport maktabi, ularda o‘rta maxsus, kasb-hunar
kollejlarini va bilim yurtlarini bitirgan 97 564 nafar pedagog kadrlar faoliyat[2] yuritdi.

1997-yilda 64 ming o‘quvchiga mo‘ljallangan maktab[3] qurildi. 1999-yilda 30, 38 ming
o‘rinli umumiy ta’lim maktabi (yillik topshirigning 102,5%)[4] qurib bitkazildi. 1998-2000-
yillar mobaynida 160 ming o‘quvchiga mo‘ljallangan 47 ta akademik litsey va 260 ta kasb-hunar
kolleji qurilib, foydalanishga topshirildi. Bu maqgsadlar uchun 137 mlrd. so‘m mablag’
sarflandi[5].

2002-yilga kelib, O‘zbekistonda 527, 8 ming talabaga mo‘ljallangan 846 ta o‘rta maxsus
kasb-hunar ta’lim muassasalarida 570,3 ming yosh avlod ta’lim oldi, gariyb 200 ta o‘rta maxsus
o‘quv yurtlari faoliyat yuritdi, ta’lim tizimida 7,3 mln. dan ziyod bolalar va yoshlar o‘qidi[6].

2003-yilda 986 ming o‘quvchi o‘rniga ega bo‘lgan 143 akademik litsey va kasb-hunar
kollejlari, 22,1 ming o‘quvchi o‘rniga ega bo‘lgan umumta’lim maktablari foydalanishga
topshirildi[7].

Jami 1 ming 500 dan ziyod o‘rta maxsus, kasb-hunar ta’limi muassasalari barpo etildi.
Mamlakatimizdagi 1411 ta kasb-hunar kollejlarida yoshlarimiz bir nechta ixtisoslik bo‘yicha
zamonaviy bilim va kasb-hunarlarni[8] egallab keld.i.

Umumta’lim muassasalarida o‘quvchilarning yosh tarkibi o‘rganilganda, respublikada
2016/2017 o‘quv yilida 14 yoshdagi o‘quvchilar 480,8 ming kishini, 15 yoshdagilar 406 ming
kishini, 15 va undan katta yoshdagilar esa 12,7 ming kishini, jami 899,5 ming nafar yoshlarni
tashkil etgan. 2019/2020 o‘quv yilida esa umumta’lim muassasalarida o‘quvchilarning yosh
tarkibi mos ravishda 503,6 ming/ 493,2 ming/ 867,5 ming, jami 1864,3 nafar yoshlarni tashkil
etdi. Aholining demografik xususiyatidan kelib chiqib, maktablarda o‘smir-yoshlar soni ham
ortib borgan. Qoraqalpog‘iston Respublikasi, viloyatlar va Toshkent shahri misolida
o‘rganilganda, 2019/2020 o‘quv yilida umumta’lim muassasalarida ta’lim olgan yoshlar
Samarqand (104,4 ming), Qashqadaryo (95,6 ming), Farg‘ona (93,5 ming) viloyatlarida
nisbatan ko‘pchilikni tashkil etgan bo‘lsa, Sirdaryo (21,9 ming), Navoiy (26,1 ming)
viloyatlarida nisbatan kam. Qolgan hududlarda o‘rtacha daraja kuzatiladi. Bu jarayonlar
hududlarning demografik xususiyatiga bog‘liq. Shuningdek, respublikaning umumta’lim
maktablarida 11 yillik ta’limni joriy etilishi ham oz ta’sirini ko‘rsatgan. Natijada bu islohotlar
9-sinfni bitiruvchi yoshlar sonida ham sezilarli. Masalan, 2019-yilda 280,3 ming, 2020-yilda
454,3 ming yoshlar 11-sinfni bitirishga muvaffaq bo‘ldi[9].

Umumta’lim maktablarini yetuk mutaxassislar bilan ta’'minlanish jarayonlari ham
jadallik bilan bordi. Respublika umumta’lim muassasalari pedagog xodimlarining
(o‘rindoshlarsiz) ta’lim darajasi 2016/2017 o‘quv yili boshida 81,8 foizni, tugallanmagan oliy
ma’lumotlilar 0,2 foizni, o‘rta-maxsus ma’lumotlilar esa 18,0 foizni, shu jumladan pedagogik
ma’lumotga ega bo‘lganlari 17,7 foizni tashkil etgan. 2019/2020 o‘quv yilida esa, oliy
ma’lumotlilar 85,4 foizni, o‘rta-maxsus pedagogik ma’lumotlilar 14,6 foizni tashkil etgan.
Respublika ma'muriy-hududlarida umumta’lim maktablarini oliy ma’lumotli mutaxassislar
bilan ta’minlanishida Toshkent shahri, Qoraqalpog‘iston Respublikasi, Navoiy, Sirdaryo,
Namangan, Jizzax, Buxoro, Farg‘ona, Xorazm, Andijon viloyatlari darajasi respublika
darajasidan yuqori, golgan hududlarda quyi daraja kuzatiladi. Ushbu quyi hududlardagi vaziyat
oliy ma’'lumotli kadrlarga bo‘lgan ehtiyojni to‘ldirish choralarini ko‘rish zaruratini yuzaga
keltirgan.

Mamlakatning kelgusidagi jadal taraqqiyoti yosh iste’dodlarni aniqlash, iqtidorli
bolalarni tanlab olish va o‘qitish tizimini tashkil qilish, o‘sib kelayotgan avlodning intellektual
imkoniyatlarini namoyon etishga yordam beruvchi ko‘p tarmogqli ta’lim mubhitini yaratish
bo‘yicha ishlar sifatini oshirish zaruratini taqozo etdi. Qoraqalpog‘iston Respublikasida,
viloyatlar va Toshkent shahrida ixtisoslashtirilgan davlat umumta’lim muassasasi shaklidagi
Prezident maktablari tashkil[10] etildi.

Prezident maktablari “xalq ta’limi vazirligining hududiy organlari huzuridagi Abdulla
Oripov, Hamid Olimjon va Zulfiya, Muhammad Yusuf, Ibroyim Yusupov, Erkin Vohidov,
Muhammad Rizo Erniyozbek o‘g‘li Ogahiy, Halima Xudoyberdieva va Abdulla Qodiriy nomidagi
ijjod maktablari, shuningdek, Ozbekiston Respublikasi Oliy va o‘rta maxsus ta'lim vazirligi
huzuridagi Is’hogxon Ibrat nomidagi ijod maktabi O‘zbekiston Respublikasi Axborot
texnologiyalari va kommunikatsiyalarini rivojlantirish vazirligi huzuridagi Muhammad al-
Xorazmiy nomidagi axborot-kommunikatsiya texnologiyalari yo‘nalishiga oid fanlarni
chuqurlashtirib o'gitishga ixtisoslashtirilgan maktab hamda O‘bekiston Respublikasi
Innovatsion rivojlanish vazirligi huzuridagi Mirzo Ulug'bek nomidagi ixtisoslashtirilgan davlat
umumta’lim maktab-internati va Abu Ali Ibn Sino nomidagi yosh biologlar va kimyogarlar
ixtisoslashtirilgan maktab-internati[11] hisoblanadi. Ushbu maktablarning har bir sinfi uchun
o‘quvchilar 20 nafar etib belgilandi. [jodiy tanlovlar, test sinovlari kabilar asosida 7-sinflarga
gabul amalga oshirildi.

Islohotlar o‘quvchi yoshlarni kasbga yo‘naltirish, iqtidorini namoyon etish, ma’naviy
dunyoqarashini shakllantirish, kelajakka tayyorlashga ham xizmat qildi. Darhaqiqat, yangi
O‘zbekistonning “Ta’lim to‘g‘risida”gi qgonunida umumiy o‘rta ta’lim bosqichlari ajratilgan. Unga
ko‘ra, o‘smirlar 7-sinfni tamomlaganlaridan keyin tayanch o‘rta ta’lim negizida ularni kasb-
hunarga yo‘naltirish uchun professional ta’lim ham joriy etildi.

Respublikamizda maktab tizimi sohasida amalga oshirilgan islohotlardan biri sifatida
o‘quvchilar, ota-onalar, pedagoglarning takliflari inobatga olinib, 11 yillik umumiy o‘rta ta’lim
joriy etildi. O‘quvchilar 9-sinfni bitirib, litsey, kollej, shuningdek 11 yillik ta’limning
10-11-sinflarida o‘gishlarini davom ettirishlari mumkin.

Chunonchi, tayanch o‘rta ta’limni tamomlaganlaridan so’ng o‘quvchilar ta’limni o‘rta
maxsus ta’limni akademik litseylarda davom ettirishlari ham mumkin. Ushbu yo‘nalishlar,
to‘lov-shartnoma bo‘yicha nodavlat ta’lim muassasalarida olib boriladi. O‘quvchilarni ta’lim
olish jarayoni ularning intellektual qobiliyatini rivojlantirishga garatilgan bo‘lib, chuqur,
tabaqalashtirilgan holda kasb-hunarga yo‘naltiriladi.

Xalq ta’limi tizimi umumiy o‘rta ta’lim bilan birga maktabdan tashqari ta’limni ham o‘z
ichiga oladi. Xalq ta’limi tizimida turli ehtiyojga ega bo‘lgan bolalarga qaratilgan muassasalar -
o‘gitish darajasi ta’lim standartlaridan yuqori bo‘lgan muassasalar (ixtisoslashtirilgan
muassasalar) va imkoniyati cheklangan bolalar uchun ta’lim muassasalari faoliyat yuritadi.

Respublikada maktabdan tashqari ta’lim tashkilotlari sifatida 2011-yilda 211 ta,
2020-yilda 214 ta “Barkamol avlod” bolalar markazlari ish olib bordi. Ularda ish yuritgan
to‘garaklar soni 2011-yilda 4,5 ming, 2020-yilga kelib 6,5 ming edi. Ushbu to‘garaklarga jalb
gilingan o‘quvchi yoshlar 2011-yilda 98,2 ming, 2020-yilda esa 179,9 ming nafar bo‘lgan.
Respublikada maktabdan tashqari ta’lim tashkilotlardan biri bo‘lgan musiqa san’at
maktablarining faoliyati ta’'minlandi. Masalan, 2011-yilda ularning soni 301 tani tashkil etgan

bo‘lsa, 2020-yilda esa 321 taga yetdi. Ushbu maktablarga o‘quvchi yoshlar soni 2011-yilda
46,3 ming nafarni, 2020-yilda esa 88,3 ming nafarni tashkil etdi.

Ta'lim sohasidagi islohotlarni amalga oshirishda bir qancha nodavlat tashkilotlarining
ham hissasi katta. Misol uchun, “O‘zbekiston madaniyat va san’ati Forumi” respublika hududida
“Kelajak ovozi” ko‘rik-tanlovini keng ko‘lamda o‘tkazdi. Bu tanlovda 40 mingga yaqin iqtidorli
yoshlar ishtirok etib, ularga 205,0 mln. so‘mlik sovg‘alar topshirildi. “Mehr nuri” jamg‘armasi
talabalar uchun “Ta’lim grantlari”ni ajratdi[12].

Respublikamizda umumiy o‘rta ta’lim tizimida boshlang‘ich kasb-hunar ta’limi joriy
etilgan bo'lib, 51 turdagi ishchi kasblar bo‘yicha kasb-hunar kollejlari hamda umumta’lim
maktablarida 1 748 ta o‘quv-ishlab chiqarish majmualari tashkil etilgan[13].

Shuningdek, 13 ta go‘daklar uylari faoliyat yuritib, 2019-yilda ularda 670 nafar go‘dakni,
18 ta “Mehribonlik” uylari 2141 nafar bolani, 1 ta oila tipidagi bolalar uyida 8 ta bolani, 3 ta
“SOS” - O‘zbekiston bolalar mahallalarida 293 nafar bolani gamroviga olgan. 2016-2019-yil
dinamikasi bo‘yicha ota-ona qaramog‘isiz qolgan bolalar va o‘smirlarni joylashtirish masalasi
o‘rganilganda, (2016-yil - 7526 nafar, 2017-yil - 9223 nafar, 2018-yil - 10226 nafar, 2019-yil
- 13597 nafar) ularni ijtimoiy himoya qilish magsadida vasiylik va homiylikka, farzandlikka,
patronatga go‘daklar uylari, “Mehribonlik” uylari, ota-ona qaramog'isiz qolgan bolalar uchun
maktab-internatlariga, oila tipidagi bolalar uylariga, “SOS” - O‘zbekiston bolalar mahallalari va
bolalar shaharchalariga, kasb-hunar kollejlariga, akademik litseylarga, oliy ta’lim
muassasalariga va to‘liq davlat ta’'minotida bo‘lgan boshqa o‘quv-tarbiya muassasalariga
joylashtirilgan.

